
DJANGAN MENGGRETJOK.









dalem oeroesan economie, politiek, persendjata'an dan banjak laen-laen lagi, ada dari ini sebab-sebab jang soedah dioendjoek oleh Lao Tze sadari 26 abad laloe. Sabagitoe lama orang beIon insjaf dan perhatiken ini pengoendjoekan, katentreman jang sampoerna tida bisa tertjapei. 

Lebi djaoe Lao Tze terangken poelah, kapan jang satoe djiatsiem atawa berhati panas aken iakoeken samatjem pakerdja'an jang dirasa baek dan penting, pastilah jang laen aken tinggal adem-ademan. Sebabnja maka bisa terdjadi begitoe ada saderhana sadja : dimana ada „hati panas" disitoe moesti terdapet djoega „hati adem" jang tida maoe ambil perdoeli apa-apa. Djikaloe tida begitoe, jaitoe kapan semoea manoesia sama djoega gemer dan giatnja, perkata'an„djiatsiem" tida nanti moentjoel, sebab tida ada tanda jang bisa oendjoek sikep berlaenan. 

Kabenerannja Lao Tze poenja pembèbèran bisa disaksiken oleh semoea pemimpin kong-ek jang, kapan berlakoe terlaloe djiatsiem, giat dan goembirah, pastilah aken dapet menjesel besar dari sikepnja kabanjakan orang jang maen adem-ademan. Marika menjomel pandjang-pendek, tjelah itoe orang jang berhati „dingin", sedeng sabetoelnja jang salah ada iaorang sendiri jang maen panas-panasan lantaran ketarik sama andjoerannja orang-orang jang hendak„perbaeki" bangsa dengen bertentangan pada natuurwet. 


Sabetoelnja, itoe pengoendjoekan bahoea kapan jang satoe dibikin koeat jang laen djadi lemah, dan kapan jang satoe ditoendjang jang laen djadi gondjet, ini semoea bisa diliat dengen njata dalem oeroesan negri, politiek, perdagangan, economie dan laen-laen jang terdjadi

